
DAVLAT TA’LIM 
MUASSASALARIDA 

MANFAATLAR TO‘QNASHUVINI 
BOSHQARISHNING TASHKILIY-

HUQUQIY MEXANIZMLARI
Xaybatullaeva Sojidaxon Ziynatullayevna 

Maktabgacha va maktab ta’limi vazirligi huzuridagi
“Mehrli maktab” davlat ta’lim muassasasi kadrlar bilan ishlash

bo‘yicha inspektor

Annotatsiya: Ushbu maqolada davlat ta’lim muassasalari, xususan, gospital pedagogika tamoyillari asosida faoliyat 
yurituvchi “Mehrli maktab” misolida manfaatlar to‘qnashuvini boshqarishning tashkiliy-huquqiy mexanizmlari tahlil qi
lingan. Tadqiqotda 2024-yilda qabul qilingan “Manfaatlar to‘qnashuvi to‘g‘risida”gi O‘RQ-931-sonli Qonun talablari, real 
va potensial manfaatlar to‘qnashuvi tushunchalari hamda ularni deklaratsiya qilish tartibi yoritilgan. Shuningdek, kadrlar 
siyosati, akademik faoliyat va davlat xaridlari jarayonida yuzaga keladigan ziddiyatli holatlarni bartaraf etish bo‘yicha 
amaliy tavsiyalar berilgan. Maqolaning maqsadi ta’lim tizimi xodimlarida korrupsiyaga nisbatan murosasizlik hissini shakl
lantirish va boshqaruvda shaffoflikni ta’minlashdan iborat.

Kalit so‘zlar: korrupsiya, manfaatlar to‘qnashuvi, gospital pedagogika, deklaratsiya, nepotizm, huquqiy mexanizm, shaf-
foflik, “Mehrli maktab”, davlat xizmati, pedagogik etika.
Abstract: This article analyzes the organizational and legal mechanisms for managing conflicts of interest in state educa-
tional institutions, specifically focusing on the “Mehrli Maktab” school, which operates based on hospital pedagogy princi-
ples. The study examines the requirements of Law No. ZRU-931 “On Conflict of Interest,” adopted in 2024, the concepts 
of real and potential conflict of interest, and the procedures for their declaration. Practical recommendations are provided 
for resolving conflicts arising in personnel policy, academic activities, and public procurement processes. The purpose of 
the article is to cultivate zero tolerance for corruption among education system employees and to ensure transparency in 
institutional management.

Key words: corruption, conflict of interest, hospital pedagogy, declaration, nepotism, legal mechanism, transparency, 
“Mehrli Maktab”, public service, pedagogical ethics.
Аннотация: В данной статье анализируются организационно-правовые механизмы управления конфликтом 
интересов в государственных образовательных учреждениях, в частности, на примере школы “Мехрли мактаб”, 
функционирующей на принципах госпитальной педагогики. В исследовании освещены требования Закона ЗРУ-
931 “О конфликте интересов”, принятого в 2024 году, понятия реального и потенциального конфликта интересов, 
а также порядок их декларирования. Представлены практические рекомендации по устранению конфликтных 
ситуаций, возникающих в кадровой политике, академической деятельности и процессе государственных закупок. 
Цель статьи заключается в формировании у работников системы образования чувства нетерпимости к коррупции 
и обеспечении прозрачности управления.

Ключевые слова: коррупция, конфликт интересов, госпитальная педагогика, декларация, непотизм, правовой 
механизм, прозрачность, “Мехрли мактаб”, государственная служба, педагогическая этика.

KIRISH
Bugungi kunda ta’lim tizimida korrupsiyaga qarshi kurashish shunchaki huquqiy majburiyat emas, balki 

jamiyatning ma’naviy sog‘lomligini ta’minlashning asosiy shartidir. Ayniqsa, “Mehrli maktab” kabi o‘ziga xos, 
gospital pedagogika tamoyillari asosida faoliyat yurituvchi muassasalarda har bir xodimning halolligi bevosita 
ta’lim va tarbiya sifatiga, pirovardida esa jamiyatning davlatga bo‘lgan ishonchiga ta’sir ko‘rsatadi.

Korrupsiya va unga zamin yaratuvchi omillar haqida so‘z yuritilganda, Sh. M. Mirziyoyev ta’kidlaganidek: 
“Korrupsiya – bu nafaqat iqtisodiy zarar, balki ma’naviy qadriyatlarimizning yemirilishidir. Shuning uchun ham 
davlat xizmatida halollik standarti (Integrity) eng ustuvor vazifa bo‘lib qoladi” [3].

Manfaatlar to‘qnashuvi ushbu illatning ildizi hisoblanib, u xodimning shaxsiy manfaatdorligi uning xizmat 
vazifalarini xolis va begaraz bajarishiga ta’sir ko‘rsatadigan vaziyat sifatida namoyon bo‘ladi. Uni boshqarish 
korrupsiyaning oldini olishdagi birinchi va eng muhim preventiv bosqich hisoblanadi.

Qonuni mamlakatimizning aksilkorrupsiya siyosatida yangi bosqichni boshlab berdi. Ushbu hujjat qabul qilin-
ishiga qadar “manfaatlar to‘qnashuvi” tushunchasi turli qonunosti hujjatlarida tarqoq holda uchragan bo‘lsa, 
endilikda u yagona va bevosita amal qiluvchi huquqiy mexanizmga aylandi.

MAVZUGA OID ADABIYOTLAR SHARHI
Qonunning 6-moddasida davlat muassasalari, jumladan, ta’lim tizimi xodimlari uchun qat’iy cheklovlar 

belgilangan bo‘lib, unga ko‘ra davlat organi xodimi o‘z xizmat majburiyatlarini bajarish jarayonida shaxsiy 
manfaatdorlikka yo‘l qo‘ymasligi hamda qaror qabul qilishda xolislikni saqlashi shart.

Qonunda manfaatlar to‘qnashuvi quyidagicha ta’riflanadi:
“Manfaatlar to‘qnashuvi – shaxsiy (bevosita yoki bilvosita) manfaatdorlik shaxsning o‘z xizmat yoki lavozim 

majburiyatlarini lozim darajada bajarishiga ta’sir ko‘rsatayotgan yoxud ta’sir ko‘rsatishi mumkin bo‘lgan hamda 
shaxsiy manfaatdorlik bilan fuqarolarning, tashkilotlarning, jamiyatning yoki davlatning huquqlari va qonuniy 
manfaatlari o‘rtasida qarama-qarshilik yuzaga kelayotgan (real) yoki yuzaga kelishi mumkin bo‘lgan (potensial) 
vaziyatdir” [1, 3-modda].

Xalqaro tajribada, xususan, Iqtisodiy hamkorlik va taraqqiyot tashkiloti (OECD) standartlariga ko‘ra, 
manfaatlar to‘qnashuvini boshqarish xodimni jazolash emas, balki “shaffoflik madaniyati”ni shakllantirishga 
qaratilgan [5]. Ya’ni, xodim tomonidan manfaatlar to‘qnashuvi haqida o‘z vaqtida xabar berish uning halolligidan 
dalolat beradi, bu ma’lumotni yashirish esa huquqbuzarlik sifatida baholanadi.

TADQIQOT METODOLOGIYASI
Mazkur ishda manfaatlar to‘qnashuvining ta’lim tizimidagi namoyon bo‘lish shakllari huquqiy-me’yoriy 

hujjatlar, ilmiy manbalar hamda amaliy faoliyat tahlili asosida o‘rganildi. Tadqiqot jarayonida normativ-huquqiy 
tahlil, taqqoslash, tizimli yondashuv va mantiqiy tahlil metodlaridan foydalanildi.

Shuningdek, “Mehrli maktab” faoliyati misolida manfaatlar to‘qnashuvini aniqlash, deklaratsiya qilish va 
boshqarish mexanizmlarining amaliy jihatlari tahlil qilindi. Kadrlar bilan ishlash jarayonidagi real holatlar va 
ularning huquqiy yechimlari tadqiqotning empirik asosini tashkil etdi.

TAHLIL VA NATIJALAR
Tahlillar shuni ko‘rsatdiki, davlat ta’lim muassasalarida manfaatlar to‘qnashuvi asosan uchta asosiy yo‘na

lishda namoyon bo‘ladi: kadrlar siyosati, akademik-pedagogik faoliyat hamda iqtisodiy-xo‘jalik jarayonlari.
Kadrlar siyosatidagi ziddiyatlar rahbar xodimlarning o‘z yaqin qarindoshlarini ishga qabul qilishi, ularga 

imtiyozlar berishi orqali jamoada sog‘lom ma’naviy muhitning buzilishiga olib keladi. Akademik faoliyatda esa 
o‘qituvchining o‘z o‘quvchisiga pullik repetitorlik xizmatini ko‘rsatishi pedagogik etika va xolislik tamoyillariga 
zid holat sifatida namoyon bo‘ladi [6].

Iqtisodiy-xo‘jalik sohasida esa davlat xaridlari jarayonida qarindoshlik manfaatlarining aralashuvi budjet 
mablag‘larining samarasiz sarflanishiga sabab bo‘ladi.

Tadqiqot natijalari shuni ko‘rsatadiki, manfaatlar to‘qnashuvini boshqarish samarali tashkil etilgan hollarda 
korrupsiyaviy xavflar sezilarli darajada kamayadi, jamoada ishonch va adolat muhitini mustahkamlash imkoni-
yati yuzaga keladi. Xodimlarning manfaatlar to‘qnashuvi haqida o‘z vaqtida deklaratsiya berishi ularni kelgusi-
dagi huquqiy va intizomiy javobgarliklardan himoya qiluvchi muhim omil sifatida namoyon bo‘ladi.

XULOSA VA TAKLIFLAR
Xulosa o‘rnida aytish mumkinki, manfaatlar to‘qnashuvini boshqarish – bu xodimni ayblash emas, balki 

ta’lim muassasasida shaffof, halol va barqaror boshqaruv tizimini yo‘lga qo‘yish orqali ham xodim, ham muas-
sasa nufuzini himoya qilishga qaratilgan muhim mexanizmdir.

Manfaatlar to‘qnashuvini tartibga solish – bu muassasada kimnidir jazolash yoki ta’qib qilish emas, 
balki “Mehrli maktab” brendi va nufuzini korrupsiyaviy xavflardan himoya qilishdir. Davlat ta’lim muassasala
rida tashkiliy-huquqiy mexanizmlarning to‘g‘ri yo‘lga qo‘yilishi har bir xodimning xotirjam va adolatli muhitda 
ishlashini ta’minlaydi. “Halol mehnat nafaqat shaxsiy xotirjamlik, balki davlatning mustahkam tayanchi va ta’lim 
sifatining kafolatidir” [4].

Ta’lim tizimida halollik standartlarini joriy etish orqali biz nafaqat qonun ustuvorligini ta’minlaymiz, balki 
kelajak avlodga shaxsiy namuna ko‘rsatamiz. Zotan, o‘qituvchining eng katta darsi – uning o‘z faoliyatidagi 
adolatidir.

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

